
Адамзатқа бақыт сыйлайтын басты құндылық білім екені белгілі. Кез-келген мемлекеттің бәсекеге қабілеттілігі де ең алдымен азаматтарының білім деңгейіне байланысты болатынын өмірдің өзі дәлелдеуде. Сондықтан да Қазақ Елінің ғажап елге айналуы үшін білім саласын басым бағытта дамытуға бәріміз өз үлесімізді қосуымыз керек деп ойлаймын.  Қазақстан Республикасының Президенті Қасым-Жомарт Тоқаев ««Ұстазы жақсының ұстамы жақсы» деген халқымыз. Ұстазсыз адам болмайды. Бәріміз де кезінде мұғалімнің тәлімін алып, білімін үйрендік. Сондықтан болашаққа жол сілтейтін мұғалімнің еңбегін лайықты бағалау – өте маңызды міндет» деп атап өтіп, ұстаздардың еңбегін жоғары бағалаған болатын. 
Еліміздің өркендеуіне өлшеусіз үлес қосып, жарқын болашағымыз жас ұрпаққа сапалы білім, жақсы тәрбие беру жолында аянбай еңбек етіп жүрген ұстаздар қауымына қандай құрмет көрсетсек те жарасады. Осыған орай редакциямыз  «Мұғалімдер күні» мерекесі, «Ұлт ұстазы Ахмет Байтұрсыновқа 150 жыл» мерейтойына орай қоғамда Ұстаздар қауымының ұлы еңбегін бағалап, білім саласының дамуына сүбелі үлес қосып жүрген ұстаздарымызды дәріптеу, оларға алғыс білдіріп, «ҚҰРМЕТТІ ҰСТАЗ» төсбергісімен марапаттау, мадақтау мақсатында «ҚҰРМЕТТІ ҰСТАЗ» Республикалық байқауын ұйымдастырған болатынбыз. Байқауға республика көлеміндегі мектепке дейінгі, орта, арнайы, мамандандырылған, қосымша, жалпы орта, техникалық және кәсіптік білім беру ұйымдарының кемінде 5 жыл үздіксіз педагогикалық еңбек өтілі бар ұстаздары қатысты.  Педагог кадрлардың теориялық білімі мен практикалық дағдыларын тереңдету, педагог мәртебесін арттыру, сапалы білімге қолжетімділікті арттыратын ең құнды материалдарды жинақтап, жақсы мұғалімдердің тәжірибе алаңын құру, кәсіби деңгейін ұдайы көтеріп отыру,  теориялық білімі мен әдістемелік біліктілігін үздіксіз жетілдіру, мұғалімдерді оқытудың озық әдіс-тәсілдерімен қаруландыра отырып, шығармашылық жұмыстарын баспа беттерінде жариялауға мүмкіндік жасау, жаңаша жұмыс жасауға ынталандыру, олардың еңбегіне алғыс айту мақсатында ұйымдастырған  байқауымызға еліміздің барлық аймақтарының ұстаздары белсенді қатысқаны бізді үлкен қуанышқа бөледі. 
Байқау жеңімпаздарына «Мұғалімдер күні мерекесіне орай  «ҚҰРМЕТТІ ҰСТАЗ» төсбелгісі мен арнайы Грамотасы беріліп, педагогтың шығармашылық еңбегі болып табылатын жаңартылған білім бағдарламасының әдіс-тәсілдерін қолданып өткізген ашық сабағы   «БІЛІМ ШЫҢЫ-ҒЫЛЫМ СЫРЫ»  журналының bilim-shini.kz сайтында жарияланып отыр. Байқаудың барлық қатысушылары Сертифкатталды. Бұл өз кезегінде педагогтардың ең құнды материалдары жинақталып, озық тәжірибе алаңының құрылуының бастамасы болуда. 
Құрметті ұстаз – бақ сыйлаған еңбегі, абыройлы, сыйлы жандар елдегі. Біз білікті ұстаздардың арқасында ғана білімді елге айналатынымызды түсінетін кез келді. Білімді елдің ғана болашағы жарқын болатыны бүгінде баршаға аян. Құрметті ұстаздарымызды қадірлей білейік, білімді балаларымызды бағалай білейік!




ТАШЕН Бибігүл Зұлпыхарқызы,
"Қызылжар" жалпы орта мектебінің  бастауыш сынып мұғалімі
Түркістан облысы, Ордабасы ауданы

Уақыт. Сағат. Минут. Сүйікті ертегілеріміз

	Оқу бағдарламасына сәйкес оқу мақсаты
	1.1.3.5 уақытты циферблат бойынша 12 сағаттық форматта анықтау/уақыт өлшем бірліктерін 
(минут, сағат, күн, апта, ай, жыл) ажырату;
1.1.3.1** уақыт шамаларын ажырату, оларды өлшеу үшін өлшемдер мен құралдарды 
таңдау, өлшемдер жүргізу;
1.1.3.2** өлшем бірліктерді: уақыт (сағ) қолданып өлшеу.

	Сабақтың мақсаты:
	1 сағатта қанша минут барың білесің


Сабақтың барысы:
	Уақыты
	Педагогтің іс-әрекеті
	Оқушының іс-әрекеті
	Бағалау
	Ресурстар

	Қызығушылықты ояту
0-2
	Психологиялық дайындық
“Күннің сәні- шуағымен,
Қыстың сәні-қырауымен.
Көлдің сәні- аққуымен,
Оқушы сәні-білімімен.”

	

	
	 «Жылдам есепте»
 ойыны.

	2-6
	Өткен сабақты пысықтау
  -    Бір жылда  12 ай бар: қаңтар, ақпан, науырыз, сәуір, мамыр, маусым, шілде,тамыз,
қыркүйек, қазан, қараша, желтоқсан.	
     Жылда 4 мезгіл бар: қыс, көктем, жаз, күз. 
Бір аптада 7 күн бар: дүйсенбі, сейсенбі, сәрсенбі, бейсенбі, жұма, сенбі, жексенбі. 

Жұмбақ жасыру арқылы жаңа сабақтын тақырыбын ашу
Сартылдайды күнімен,
Сартылдайды түнімен.
Білгің келсе уақытты,
Көрсетеді тілімен.                 Сағат.
Жаңа сабақ:
Сендер сағатты күнде көресіңдер. 
Олар барлық жерде бар. (Сағаттарды қайда көретіндеріңді айта аласыңдар ма?)
Ал сағаттардың неге қажет екенін түсіндіре аласыңдар ма?
Бүгін біз бұл сұраққа жауапты білетін боламыз. 
Сағат сендердің барлықтарыңа таныс. 
Сағат уақытты анықтау үшін керек деп айтады. 
Уақыт деген не екенін қалай түсінесіңдер? 
(Бұл – бірдеңенің ұзақтығы, ұзақтық). 
	
Оқушылар сұрақтарға жауап береді.
	Оқушылардың білімі мадақтау арқылы бағаланады
	

	7-8
	Мақсат қою (мәселелік жағдаят).
Сендер сағат бойынша уақытты анықтауды білесідер. Сендердің біреуің минут бойынша уақытты анықтай аласың ба? Уақытты не үшін білу керек?
	
Мәселелік жағдаятты түсінеді.
	
	

	Мағынаны тану
8-13
















13-18
	Жаңаны ашу.
Сағаттың бірнеше тілі бар. Соларды қарастырайық. Олардың ұзындықтары әркелкі. Қысқасы – сағаттық тіл, олар (сағат саны), ал ұзыны – минуттық тіл  (минут саны). 
[image: ]
Сағат тілінің қалай жылжитынын сендер білесіңдер.
- Ал минуттық тіл ше? Ол қалай жылжиды? (бір кіші сызықтан келесісіне.)
- Қысқа тіл бір цифрдан келесісіне жылжығанша ұзыны барлық дөңгелекті айналып үлгереді. Ал сағаттағы цифрлары бар дөңгелек циферблат деп аталатынын сен білесің.
- Циферблатта қанша кішкене сызықшалар бар екенін білесіңдер ме? (60)
- Бір кішкене сызықшадан келесісіне дейінгі арақашықтық минут деп аталады. Қай тіл осылай жылжиды? (минуттық), яғни арақашықтық … деп аталады (минут).
- Ал минуттық тіл жүріп өтетін барлық дөңгелек ... деп аталады (сағат).
- Сонымен бір сағатта неше минут бар? (60 минут.)
[image: ]
Минуттық – ұзын тіл – 12-ні көрсеткенде, сағат толық бір сағатты көрсетеді. 
Сағаттың неше болғанын анықтаңдар? (Мұғалім әртүрлі уақытты көрсетеді, балалар жауап береді). 
[image: ]
Ойын «Бір минутта не істей аламыз?»


	
Сағаттың моделімен танысады. 
Сағаттық және минуттық тілімен танысады.
	
	Оқулық,
 дәптер.
Сағат 
моделдері

	18-25
	Жаңаны қолдану
 Оқулықтағы №1 тапсырманы орындайды. Неше минут өтті?
[image: ]
Бірінші сағаттың сағат тілі нешені көрсетіп тұр?(бірді) 
Минуттық тілі нешені көтсетіп тұр? (екіні)
Он екіден екіге дейін неше кішкентай сызықша бар? (он)
Ендеше сағат қандай уақытты көрсетіп тұр? (1 сағат 10 минутты) 
Оны қалай атауға болады? (Бірден он минут кетті)   
Екінші сағаттың сағат тілі нешені көрсетіп тұр?(бірді) 
Минуттық тілі нешені көтсетіп тұр? (төртті)
Он екіден бірге дейін неше кішкентай сызықша бар? (бес)
Он екіден төртке дейін осындай бес кішкентай сызықшадан нешеу бар? (төрт, яғни бесті өз-өзіңе төрт рет қоссақ жиырманы аламыз)
Ендеше сағат қандай уақытты көрсетіп тұр? (1 сағат 20 минутты) 
Оны қалай атуға болады? (Бірден жиырма минут кетті)   
Бірінші сағаттағы уақыттан екінші сағаттағы уақытқа дейін сағат тілі өзгерді ме? (жоқ)
Минут тілі өзгерді? (иә)
Неше минут өтті? (он) 
	Сағаттың моделінде көрсетілген уақытты анықтауды үйренеді.
Анықталған уақытты дұрыс оқуды үйренеді.
	Оқушылардың жұмысы смайл беру арқылы бағаланады.
	Оқулық, 
дәптер.


	25-32
	Оқып-үйренгенді меңгергенін тексеру
Оқулықтағы №2 тапсырманы орындауды ұсынады. Сағатқа қарап, уақытты айт. Сағат моделінің минут тілін айналдыр. Уақытты сағат және минутпен ата.
[image: ]
Бірінші суретте сағат тілі нешені көрсетіп тұр? (екіні)
Минут тілі ше? (екіні)
Сағат қандай уақытты көрсетіп тұр? (2 сағат 10 минут)
Оны қалай атуға болады? (екіден он минут кетті)   
Қалған суреттер бойынша осылай жұмыс жасайды.
	Сағат моделіндегі сағаттық тіл мен минуттық тілді ажыратуды және уақытты дұрыс айтуды үйренеді. 
	«Шапалақтау» әдісімен бағалайды.
	Оқулық, 
дәптер.


	32-42
	Осыған дейін өтілген материалмен жұмыс.
Оқулықтағы №3тапсырмада есептерге қысқаша жазба мен сызба таңдап, оларды шығарады.
Оқулықтағы №4 зерттеушілік тапсырманы орындайды.
Алдымен екі санмен қосындысы 9-ға тең болатын өрнектер құрастырады.
3+6=9
5+4=9
8+1=9
Содан кейін үш санмен қосындысы 9-ға тең болатын өрнектер құрастырады.
5+3+1=9
2+3+4=9
6+2+1=9
	Екі санмен қосындысы 9-ға тең болатын өрнектер құрастырады.

	
	Оқулық, дәптер.


	Рефлексия
42-45
	Оқушылар «Попкорн» әдісі  бойынша сабаққа кері байланысты ауызша айтады. 
	Кері байланыста оқушылар өзінің бүгінгі сабақтағы  жетістігі мен кемшілігі туралы айтады.
	
	«Попкорн» әдісі

